          Татарстан республикасы  Саба районы  Шәмәрдән лицее
Клуб сәгате темасы: 

“Кабартманың юл хәрәкәте билгеләрен өйрәнүе”

Үткәрде: 

Закирова Гөлназ Идварт кызы
                                II  кв.тәрбияче

                                                 2011 нче ел, апрель
                                          Клуб сәгате планы

Программаның темасы: Юл хәрәкәте билгеләрен өйрәнү

Клуб сәгате темасы: “Кабартманың юл хәрәкәте билгеләрен өйрәнүе”

Максат:

    Өйрәтү:

1. Укучыларга төп, икенчел дәрәҗәдәге юллар турында аңлату.
2.  Йөргәндә куркынычсызлык кагыйдәләрен үтәүнең зарур икәненә төшендерү.
3. Төп юл билгесе, икенче юл белән кисешү билгесе белән таныштыру.
4. Юл аркылы дөрес чыгарга өйрәтү.
    Үстерешле:

1. Куркыныч ситуацияләр туганда югалып калмаска үз белемеңне куллана белүгә күнектерү.
2. Юл йөрү билгеләрен үзләренә генә хас сыйфатлары буенча группаларга бүлә белү күнекмәләрен ныгыту.

3. Укучыларның төрле ситуацияләрдә анализлый, чагыштыра һәм нигезли белү күнекмәләрен үстерү.

4. Күзәтүчәнлек, кызыксынучанлык, фикерләү сәләтен, танып белү эшчәнлеген
үстерү.
    Тәрбияви:

1. Юлда йөрү культурасын тәрбияләү.

2. Юл йөрү кагыйдәләрен өйрәнүгә кызыксынучанлык тәрбияләү. 

3. Табигатькә сакчыл караш;

4.  Игътибарлылык, күзәтүчәнлек;

5.  Мөстәкыйльлек;

6. Эстетик зәвык тәрбияләү.

Клуб сәгатенең тибы:  яңа материалны аңлату.

Төре:                  сәяхәт, тест, әңгәмә, теоретик эшләр.

Укыту методы:                  оритмик, диалогик, күрсәтмә.

Өйрәнү  алымы:       өлешчә эзләнүле, башкарулы, практик.

Материал :                 техник һәм дидактик җиһазлар  
                                Клуб сәгатенең эчтәлеге
Программаның темасы: Юл хәрәкәте билгеләрен өйрәнү

Клуб сәгатенең темасы: “Кабартманың юл хәрәкәте билгеләрен өйрәнүе”

1. Компонетлы анализ.

- Аңлатмалы өлеш. 

Яңа: 

· төп, икенчел дәрәҗәдәге юллар;

· төп юл билгесе, икенче юл белән кисешү билгесе.

Терәк:

· ориентлашу, юл билгеләре (тыючы, кисәтүче, информацион-күрсәтүче билгеләр)

 Эш алымы

Яңа:  

· төп, икенчел дәрәҗәдәге юллар; төп юл билгесе, икенче юл белән кисешү билгесе белән таныштыру

Терәк

· - ориентлашу, юл билгеләрен (тыючы, кисәтүче, информацион-күрсәтүче билгеләр) искә төшерү

2. Техник-технологик анализ.

-Дидактик җиһаз: слайд, тест, юл билгеләре 

3. Экономик оештырулы  анализ:

- Оештыру, балаларны клуб сәгатенә әзерләү, яңа теманы аңлатуга игътибарларын туплау.

-  укучыларның активлыгын тәэмин итү.
- Күрсәтмә әсбапларны урынлы куллану, дөрес урнаштыру.

- Вакытны рациональ бүлү.

- Физкультминутка.

                                       Клуб сәгате барышы :
I.
-Кадерле балалар! Бүген без сезнең белән "Әкиятләр иленә сәяхәт" итәрбез. Сез инде ул әкият белән таныш. Әйдәгез әле әкиятебезнең герое белән танышыйк.
Нинди әкият герое бу?
(Кабартма рәсеме күрсәтелә, әкият исеме атала. 3 слайд)
- Әйе, бу - Кабартма. Гади кабартма  гына түгел, бу бик кызыксынучан,  тиктормас кабартма. Шуңа да ул тәрәзәдән сикереп төшкән дә сукмак буйлап тәгәрәп киткән. Без дә балалар читтә калмыйк, игътибар белән кабартманы күзәтик. Кабартмага төрле хәлләргә юлыкканда аңа киңәшләребезне бирербез. Үзебезнең белемнәребез белән ярдәм итәрбез.

II.
 4 слайд  чыга.(Юл буйлап кабартма килә)
     -Балалар әкиятне алдагы рәсем буенча дәвам итик. Кабартма дүрт юл чатына килеп чыккан.Ул юлда йөрү кагыйдәләрен белмәгән  ,шул юлларның берсе буйлап юлын дәвам иткән.

Кабартма асфальт юлга килеп чыккан. Берөзлексез машиналар хәрәкәт итә икән.Әле ярый каршысына мәче очраган.

ПС. Балалар  мәче кабартмага юлдан чыгу өчен нинди киңәшен биргән?

III. 5 слайд. Мәче юл аркылы чыгарга өйрәтә?( Кабартма хәзерге чорда  юлдан тәгәрәү куркыныч икәнен белмәгән шул. Элек атта гына йөргәннәр, ә хәзер юлдан төрле машиналарда йөриләр. Юллар да төрле, юл буена билгеләр куелган, юл чатлары күп, ике яклы  хәрәкәтле урамнар, берьяклы хәрәкәтле урамнар бар.  )
       -юл аркылы чыкканда башта уңга карыйсың,аннан юлның яртысына җиткәч ,сулга карыйсың.

       -юлны кыеклап чыгарга ярамый.,турыдан гына чык.

       - юл чите буйлап  кына  хәрәкәт итәргә.

Физкультминутка.

Тротуардан атлыйбыз, (балалар бер урында атлыйлар)

Кагыйдәне саклыйбыз. (бармак белән яныйлар)

Урам аша чыкканда (аякларын биек итеп күтәрәләр)

Уңга, сулга карыйбыз. (атлыйлар,башларын уңга-сулга боралар)

IV.  6 слайд    Кабартма юл чите буйлап юлын дәвам итә. Юл чите буйлап барганда аңа төрле юл билгеләре  очрый.Әйдәгез әле балалар без дә бу юл билгеләрен искә төшерик .Бу юл билгеләре  нәрсә белән аерылып тора соң?

7 слайд( юл билгеләре)
     - Төсләре, формалары.

     - Берләре кызыл кайма белән әйләндереп алынган, түгәрәк формада  (тыючы)

     - Берләре кызыл кайма белән әйләндереп алынган, өчпочмак формасында (кисәтүче)

     - Берләре зәңгәр төстә, дүртпочмак формасында (информацион –күрсәтүче)

V.  8 слайд.  Кабартма юллар чатына килеп чыккан.Ул аптырашта калган. Аңа бу юлларның икенче ягына чыгарга кирәк. Каршысына куян очраган. Куян Кабартмага юлның икенче ягына чыгарга ярдәм иткән.

    - Куян кабартмага төп юл, аның билгесе;

    - Икенчел дәрәҗәдәге юл, аның билгесе;

    - Юллар кисешкән  урын, билге турында аңлаткан.

ПС.  Балалар сез ничек уйлыйсыз? Кабартма  юлның икенче ягына  ничек чыга ала?

Бу юлы да Кабартмага үзебезнең ярдәмебезне күрсәтик.
КУЯН ТӨП ЮЛ, ИКЕНЧЕЛ ДӘРӘҖӘДӘГЕ ЮЛ ТУРЫНДА, ДӨРЕС ИТЕП ЮЛ АРКЫЛЫ ЧЫГАРГА ӨЙРӘТӘ.
9 слайд.  Балалар кабатлыйк әле, бу нинди билгеләр, кайсы группага керәләр?

Кабартма шау-шулы юллардан туеп урман юлына кереп киткән.

VI. 10 слайд  Кабартма каршысына бүре килеп чыккан. Бүренең куркыныч чыраен күреп кабартма урман эченә үк кереп киткән, кая барганын да белмәгән.
Кабартма адашкан. Уңга, сулга караган, ләкин чыгу юлын тапмаган. 

VII. 11слайд. Куаклар арасыннан аның каршына Аю килеп чыккан, ул Кабартмага ярдәмгә килгән.

 ПС–  Балалар Аю Кабартмага урманнан чыгу   юлын   ничек өйрәткән ?  
· кырмыска оясына карап;

· агач ботакларына карап;
· каен кәүсәсенә карап;

· кояшка карап;
· түмгәккә карап. 

Әйләнә-тирә   дәресендә без бу очракны ничек атыйбыз? (Ориентлашу)

Аю   Кабартмага   кырмыска   ояларын   туздырырга   ярамаганны,   гөмбәләрне таптамаска, агачларны сындырмаска икәнне аңлата.
      Кабартма Аю өйрәткәннәрне искә алып урман кырыендагы сукмакка килеп     чыккан.

   12 слайд. ПС Балалар  мөмкин булса монда нинди билгеләр куеп булыр иде?

         -урман эченә машина белән керергә ярамый;

         -урманда ут ягарга ярамый;

         -хайваннарны аулау тыела.

Ләкин бу билгеләр, юл йөрү билгеләре түгел, табигатьне саклау билгеләре.
Кабартма     юлда йөреп арыган, аның тизрәк өенә кайтасы килгән. Урман буенда аңа төлке очраган . 13слайд   
(велосипедта төлке рәсеме) Төлке кабартмага үзенең ярдәмен тәкъдим иткән. Кабартма төлкенең велосипедына менеп утырган.
 Төлке иреннәрен ялап куйган. Кабартманы алып кайтып ашау өчен тизлеген арттырган. Авыл янындагы төрле юллар очрашкан чатның борылышында  Кабартма төшеп калган.

ПС. Ни сәбәпле кабартма төшеп калган?

-ул велосипедка дөрес утырмаган.(велосипедның алгы рамына куелган махсус урындыкка утырырга кирәк.)

-Рульгә тотынып утырырга кирәк.

Бу очрак Кабартманы төлке авызыннан коткарып калган. Кабартма исән-имин өенә кайтып җиткән.

Балалар, без Кабартма белән әкият буйлап хәрәкәт итеп нәрсәләр искә төшереп, кабатладык инде?
· Юл йөрү кагыйдәләрен.

· Урманда ориентлашу.

· Аралашу культурасын.
· Әйләнә-тирә белән танышуны.

Слайдлар ярдәмендә тест үткәрү.

1 тест.(Шлагбаумлы тимер юл аша чыгу).

- шлагбаумлы тимер юл аша чыгу;

- шлагбаумсыз тимер юл аша чыгу;

- көчле газланган җирлек.

2 тест. (Сикәлтәле юл).

- Эшләпәмне измәгез!

- Игътибар, дөяләр!

- Кавказ таулары.

- Сикәлтәле юл.

3 тест.(Куркыныч борылыш).

- Юлда еланнар.

- Куркыныч борылыш.

4 тест. (Йорт хайваннары чыгу урыны).

- Сак булыгыз, үгез!

- Йорт хайваннары чыгу урыны.

5 тест.(Көчле җил).  
- Көчле җил.

- Күбәләкләрне тоту тыела.

- Кем оегын югалткан?!

6 тест.( Транспорт керү тыела).
- Сак булыгыз, кирпеч төшәргә мөмкин!

- Кирпеч алып чыгу тыела.

- Транспорт керү тыела.

7 тест. ( Барлык транспорт төрләрен әйләнеп узу тыела).    

- Барлык транспорт төрләрен әйләнеп узу тыела.

- Кара машиналарны әйләнеп узу тыела.

- Кызыл машиналы хатын-кызларга әйләнеп узарга рөхсәт ителә.

8 тест.(50 км/сәг тизлектән артык хәрәкәт тыела). 

              - 50 км/сәг тизлектән артык хәрәкәт тыела.
             - 50 яшь тулган кешегә машина йөртү тыела.

              9 тест. (Тавышлы сигналлар куллану тыела).

              - Музыка тыңлау тыела.

              - Тавышлы сигналлар куллану тыела.

              - Тынлы оркестр алып бару тыела.

             10 тест.( Транспортларга тукталу тыела).

               - Крестиклар-ноликлар уенын уйнау тыела.

               - Транспортларга тукталыш ясау тыела.

Тестны дөрес, төгәл чишүчеләрне билгеләп үтү.Укучыларның белемнәрен бәяләү
“иң яхшы юл билгеләрен белүче” дипломнарын тапшыру.
---  “Чәчелгән юл билгеләрен җыю”  уенын уйнау.
Клуб сәгатен йомгаклау.  
Юлда исән-имин булу,

Тик үзебездән тора.

Кагыйдәләрне өйрәнү

Безгә бик кирәк була.

Һәр кагыйдә, һәр билгене 

Бел һәм өйрән син,

Үзең генә белеп калма

Дустыңа да өйрәт син.

ЮХИДИнең якын дусты,

Булырга син теләсәң.

Кагыйдәләрне бел, өйрән!

Өйрәт аны дустыңа!

Дустың дустына өйрәтер,

Имин булыр барсы да.
 Менә  безнең  клуб сәгатебез ахырына  килеп  җитте.  Кадерле  укучылар,  юл  билгеләре  безгә  бик  күп  нәрсә  турында  әйтә.  Кирәк  чакта  боералар,  кирәк  чакта  кисәтәләр.  Һәлакәтләр  булмасын  дип  телидер  һәрбер йөрәк.  Шуңа  күрә  һәрбер  кеше:  әти-әниме,  абый-энеме,  укытучымы,  директормы,  әллә  президентмы  -   юлларда  бик  сак  булырга, юл  йөрү  кагыйдәләрен  үтәргә  тиеш.  Сез  дә  аларны  бик  яхшы  итеп  өйрәнергә,  башкаларга  да  өйрәтергә  тиеш.  Шул  вакытта  гына  безнең  сәламәтлегебезгә  куркыныч  янамас.   Юлларыбыз  имин,  хәвеф-хәтәрсез  булсын!

               Кулланылган әдәбият
1. Правила дорожного движения РФ.

2. Учебное пособие. Обучение детей сельских школ правилам
безопасного поведения на дорогах. Под ред. Р.Н. Минниханова,
И. А. Халиуллина. - Казань, 1995-стр. 317.

3. Учебный план и программы обучения детей правилам безопасного поведения на дорогах в сельской общеобразовательной школе. Под ред. Р. Н. Минниханова, И. А. Халиуллина. - Казань, 1995-стр. 32.
4. Юл фәне әлифбасы 2 класс. - Казан "Элодея" 1998-63 б.
Юл фәне әлифбасы 2 класс ( Кушымта ) - Казан "Элодея" 1998 -16
                            Клуб сәгатенә  үзанализ.
Мин  2б сыйныфында “Юл хәрәкәте билгеләрен өйрәнү” программасы буенча,    “Кабартманың юл хәрәкәте билгеләрен өйрәнүе” дигән темага сәяхәт- клуб сәгате күрсәттем. 

Клуб сәгатенең тибы:  яңа материалны аңлату.

Төре:   сәяхәт, тест, әңгәмә, теоретик эшләр.

Укыту методы:   оритмик, диалогик, күрсәтмә.

Өйрәнү  алымы:   өлешчә эзләнүле, башкарулы, практик.

Информацион техник чаралар кулландым.   

Укучыларга төп, икенчел дәрәҗәдәге юллар турында аңлатттым,
йөргәндә куркынычсызлык кагыйдәләрен үтәүнең зарур икәненә төшендердем, төп юл билгесе, икенче юл белән кисешү билгесе белән таныштырдым,  юл аркылы дөрес чыгарга өйрәттем, юл йөрү билгеләрен үзләренә генә хас сыйфатлары буенча группаларга бүлә белү күнекмәләрен ныгыттым.
Укучыларның  куркыныч ситуацияләр туганда югалып калмыйча  , үз белемнәрен  куллана белү, төрле ситуацияләрне анализлый, чагыштыра һәм нигезли белү күнекмәләрен, укучыларда  күзәтүчәнлек, кызыксынучанлык, фикерләү сәләтен, танып белү эшчәнлеген үстердем.
Юл йөрү кагыйдәләрен өйрәнүгә кызыксынучанлык, табигатькә сакчыл караш, игътибарлылык, күзәтүчәнлек,  мөстәкыйльлек,  эстетик зәвык тәрбияләргә тырыштым.
Белем һәм күнекмәләрне куллану методында проблемалы ситуацияләр тудырдым , нәтиҗәләр яалды .

  Укучылар   ситуацияләрне  чишкәндә , тестларны  әшләгәндә  өйрәнелгән белемнәрен дә   кулландылар, үтелгән материалны анализларга һәм чагыштырыра белергә  өйрәнделәр.

 Шөгыльне үткәргәндә  төрле төрдәге эшчәнлек кулланылды, шунлыктан укучылар да кызыксыну уятты һәм актив булдылар . Шөгыльнең нәтиҗәлелеге укучыларның җавапларыннан күренде. Мин үземнең куйган максатларыма ирештем дип уйлыйм.

